
'T Hof Van Commerce

Ik ben associoal
en 'k vin et dood normoal

't i de woarheid welbepoald
ik vertelle gin verhoal

'k ben wok niet ofgedoald
in de tÃºnzegerie
of in de fantasie

de peage is ol lange betoald
zandgestoald

zyn myn voardigheedn socioal
gereduceerd tout het geroamte

gepolierd stoal
ik kanne niemand verdroagn

ik ben niet te behaogn
iderjin verdient de vulle loage

'allo ik ben Patric
ik doe olles vou de kick
mynne hobby is model
ik ben vrji fotogeniek

in de winder goa'k goan skiijn
in de zomer bykan nooit

en iederkji dak toch goa is de snjiw ol ontdooid
ik verstoa do toch nie goed

Ol die asocialiteit
we zyn toch ollemoale minsn

ne goein dag is rap gezeid
ge moet u nie geneern vou te zeggn wuk dak moe doen

oa't er'n twodde is toen moe'j mo belln
iedern dag olle seizoen

Ik ben nog oltyd dezelfdn
ik ben nog oltyd geweldig

ik ben nog oltyd bereid
vou de wÃ¨reld of te breekn zelve

ik hoatte olles
'k Ã¨ jin twod te zeggn

dat da joen ol is
en vou de twji te bewizzn da't in joene bol is

ne malaria droom
e prize zounder stroom

e piste zounder keetne
e bus me jine boom
'k Ã¨ genoeg gezeid
't is ier reize geleid

tussn de joungns en de vintn moakn we wel deeglyk ounderscheid
'k geeve asocialiteit ne nieuwe noame

't i gin avance van de vroagn noa woa goa me
woa goa'k ik me gy? JÃºste nieverst
zy'j toen weg alljine? Ik Ã¨ nie liever

Ik ben oltyd vriendelyk
en superwelgezindelyk
oa woordn nie bestoan

vinnek ze Ãºt ik ben bemindelyk
nie zindelyk
mo degelyk

ik sloape zounder deekn ik
ik zwemme zounder zwembroek in de zwemkommn en de beekn ik

en krÃºpt in e scof

ken'd u plekke ounder 't stof
vannacher in de kasse
of goat ip in de masse

't i joene bol da'k ik wasse
oa'k nog veele moete tollereern is't ik die u vergasse

machtig vintje kluchtig
ge zy minne beste moat

ik goat toen noar u Ãºs kommn
ik weete da'j der ip stoat

ik Ã¨ nog e voorstel
we kunn toen pizza besteln

en by de kaffie over Ãºs diepste emoties vertelln
'k Ã¨ gefusilleerd vou minder
nie te verelpn me ne windel

ondervind e bitje hinder
de leute is ol wa klinder

'k zal u nog ekji begeevn in my onmiddellyke rÃºmte
'k Ã¨ nog e recept

vou veugels van u geplÃºmte
'k geeve asocialiteit ne nieuwe noame

't i gin avance van de vroagn noa woa goa me
woa goa'k ik me gy? JÃºste nieverst

zy'j toen weg alljine? Ik Ã¨ nie lieverTrappet of
goat jin goan smoorn kÃ¨rl
ik zou da machtig vindn



'k tracteere an hjil de wÃ¨reld
en giet ze rap noa binn
en loater ip den aovend

toun Ã¨'k myn beste moaten
in nie den oller diksten

in Rousloar in de goaten
Ge zyt ol eevn tollerabel

of Ludovic Russo
me ne katrol en me ne koabel

verhangn an u bolln
vÃºlln enthousiasteling
goa geirn noa theater

en ik, ik ben nen ienkeling
en nen overtÃºgde hoater

okÃ© okÃ©
'k erkenne nog geirn dak ik oore

mo zyt toch redelyk
't i nie dak ik u vermoorde

geweun e bitje miselykheid, i da te ville
en oa'k ik my ne pizza bestelle ao'k by jou chille

'k Ã¨ wel e bitje dust
mo 't zit lik nie mji in de frigo

zou'j 't zien zittn vou noa de kelder te goan
amigo mio

woar is da bakske
'k goa'n ekji verzettn

da programma da'j an't kykn zyt
't i ginne vettn'k geeve asocialiteit ne nieuwe noame

't i gin avance van de vroagn noa woa goa me
woa goa'k ik me gy? JÃºste nieverst
zy'j toen weg alljine? Ik Ã¨ nie liever
'k geeve asocialiteit ne nieuwe noame

't i gin avance van de vroagn noa woa goa me
woa goa'k ik me gy? JÃºste nieverst
zy'j toen weg alljine? Ik Ã¨ nie liever

